
Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында 
Татарстан Республикасы ЗАКОНЫ
         Татарстан Республикасы

   Дәүләт Советы тарафыннан 

     2005 елның 23 декабрендә
                             кабул ителде 

(2007 елның 9 гыйнварындагы 2-ТРЗ номерлы, 2007 елның 10 ноябрендәге 56-ТРЗ номерлы, 2008 елның 6 октябрендәге 97-ТРЗ номерлы, 2010 елның 30 июлендәге                62-ТРЗ номерлы, 2011 елның 19 маендагы 18-ТРЗ номерлы, 2013 елның                            16 октябрендәге 79-ТРЗ номерлы, 2016 елның 7 маендагы 27-ТРЗ номерлы,                  2017 елның 27 апрелендәге 27-ТРЗ номерлы, 2018 елның 9 июнендәге 39-ТРЗ номерлы Татарстан Республикасы законнары редакциясендә, 2019 елның                 29 апрелендәге 35-ТРЗ номерлы Татарстан Республикасы законнары редакциясендә)
1 статья. Граждан хәле актларын дәүләт теркәвенә алу вәкаләтләре бирелә торган җирле үзидарә органнары

1. Шәһәр округларының һәм муниципаль районнарның җирле үзидарә органнарына тууны, никахлашуны, аерылышуны, уллыкка (кызлыкка) алуны, атасын билгеләүне, исем алыштыруны һәм вафат булуны дәүләт теркәвенә  алу вәкаләтләре бирелә. (1 өлеш 2007 елның 10 ноябрендәге 56-ТРЗ номерлы Татарстан Республикасы Законы редакциясендә)
2. Муниципаль районнарның административ үзәкләре булып тормаучы, әлеге Законның 1 нче кушымтасы нигезендә исемлектә күрсәтелгән шәһәр һәм авыл җирлекләренең җирле үзидарә органнарына тууны, никахлашуны, аерылышуны, атасын билгеләүне, вафат булуны дәүләт теркәвенә алу вәкаләтләре бирелә. (2 өлеш 2007 елның 10 ноябрендәге 56-ТРЗ номерлы, 2018 елның 9 июнендәге 39-ТРЗ номерлы Татарстан Республикасы законнары редакциясендә)
3. Үз көчен югалткан. – 2007 елның 10 ноябрендәге 56-ТРЗ номерлы Татарстан Республикасы Законы.
2 статья. Җирле үзидарә органнарының дәүләт вәкаләтләрен гамәлгә ашыру эшчәнлеген финанслау тәртибе

1. Җирле үзидарә органнарының граждан хәле актларын дәүләт теркәвенә алу вәкаләтләрен гамәлгә ашыру эшчәнлеген финанслау тиешле финанс елына федераль бюджет турындагы федераль законда каралган акчалар  чикләрендә федераль бюджеттан Татарстан Республикасы бюджетына граждан хәле актларын дәүләт теркәвенә алу вәкаләтләрен гамәлгә ашыру өчен бирелә торган субвенцияләр  исәбеннән гамәлгә ашырыла.

2. Граждан хәле актларын дәүләт теркәвенә алу буенча җирле үзидарә органнарына тапшырылган вәкаләтләрне алар тарафыннан гамәлгә ашыру өчен җирле бюджетларга Татарстан Республикасы бюджетыннан субвенцияләр әлеге Законга 2 нче кушымтада каралган Муниципаль районнар һәм шәһәр округлары бюджетларына Татарстан Республикасы бюджетыннан граждан хәле актларын дәүләт теркәвенә алу вәкаләтләрен гамәлгә ашыру өчен бирелә торган субвенцияләрнең гомуми күләмен исәпләү методикасы нигезендә бирелә. (2 өлеш 2017 елның 27 апрелендәге  27-ТРЗ номерлы, 2018 елның 9 июнендәге 39-ТРЗ номерлы Татарстан Республикасы законнары редакциясендә) 

3. Үз көчен югалтты. – 2017 елның 27 апрелендәге 27-ТРЗ номерлы Татарстан Республикасы Законы
4. Муниципаль районнарның җирле үзидарә органнары граждан хәле актларын дәүләт теркәвенә алу вәкаләтләрен гамәлгә ашыру өчен  шәһәр һәм авыл җирлекләре бюджетларына Татарстан Республикасы муниципаль районнары бюджетларыннан субвенцияләр  исәпләүне һәм бирүне әлеге Законның 3 нче кушымтасындагы Шәһәр һәм авыл җирлекләре бюджетларына Татарстан Республикасы муниципаль районнары бюджетларыннан граждан хәле актларын дәүләт теркәвенә алу вәкаләтләрен гамәлгә ашыру өчен бирелүче субвенцияләрне муниципаль районнарның җирле үзидарә органнары тарафыннан  исәпләү   методикасы нигезендә гамәлгә ашыралар. (4 өлеш 2018 елның 9 июнендәге 39-ТРЗ номерлы Татарстан Республикасы Законы редакциясендә) 

5. Җирле үзидарә органнары  үзләренә тапшырылган дәүләт вәкаләтләрен гамәлгә ашыру өчен  муниципаль берәмлек уставында каралган очракларда һәм тәртиптә үз финанс чараларыннан өстәмә  рәвештә  файдаланырга хокуклы. 

3 статья. Җирле үзидарә органнарына тапшырыла торган мөлкәт  һәм  башка матди чаралар

1. Җирле үзидарә органнарына граждан хәле актларын дәүләт теркәвенә алу вәкаләтләрен гамәлгә ашыру өчен граждан хәле актларын теркәү турында таныклык бланклары, компьютер өчен махсус программалар чаралары тапшырыла.

2. Әлеге статьяның 1 өлешендә күрсәтелгән граждан хәле актларын теркәү таныклыклары бланкларыннан һәм махсус компьютер программалары чараларыннан тыш, Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.

Тапшырыла торган матди чаралар исемлеген әзерләү, аны раслау һәм матди чараларны тапшыру турында карар кабул итү Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә идарә итү өлкәсендә вәкаләтле органының җирле үзидарә органнары тәкъдимнәрен исәпкә алып әзерләнгән мөрәҗәгате нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла. (2 өлеш 2010 елның 30 июлендәге 62-ТРЗ номерлыТатарстан Республикасы Законы редакциясендә)
3. Җирле үзидарә органнары үзләренә тапшырылган дәүләт вәкаләтләрен  гамәлгә ашыру өчен муниципаль берәмлек уставында каралган очракларда һәм тәртиптә үз матди чараларыннан өстәмә рәвештә  файдаланырга хокуклы.

4 статья. Җирле үзидарә органнарының  хокуклары һәм бурычлары
1. Муниципаль районнарның һәм шәһәр округларының җирле үзидарә органнары граждан хәле актларын дәүләт теркәвенә алуны  гамәлгә ашырганда түбәндәгеләрне  үтәргә тиеш:

граждан хәле актларын дәүләт теркәвенә алу турында таныклык бланкларының исәбен алып барырга һәм сакланышын тәэмин итәргә;

граждан хәле актларын дәүләт теркәвенә алу кенәгәләренең (акт кенәгәләренең) федераль законда билгеләнгән вакыт дәвамында исәптә торуын  һәм саклануын тәэмин итәргә;

федераль законда билгеләнгән тәртиптә һәм вакытларда граждан хәле актларын дәүләт теркәвенә алуга бәйле белешмәләр  бирергә;

Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органына граждан хәле актларын дәүләт теркәвенә алуга бәйле белешмәләрне Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органы тарафыннан билгеләнгән тәртиптә ай саен бирергә; (бишенче абзац 2008 елның 6 октябрендәге 97-ТРЗ номерлы, 2010 елның 30 июлендәге 62-ТРЗ номерлы Татарстан Республикасы законнары редакциясендә) 
Татарстан Республикасы башкарма хакимиятенең вәкаләтле органнарына җирле үзидарә органнары тарафыннан дәүләт вәкаләтләрен гамәлгә ашыруны тикшереп торуда кирәкле ярдәм күрсәтү; (алтынчы абзац 2010 елның 30 июлендәге 62-ТРЗ номерлы Татарстан Республикасы Законы белән кертелде)
федераль законнарда һәм Татарстан Республикасы законнарында каралган башка  вазыйфаларны үтәргә.

2. Муниципаль районнар составына керүче  шәһәр һәм авыл җирлекләренең җирле үзидарә органнары граждан хәле актларын дәүләт теркәвенә алуны гамәлгә ашырганда түбәндәгеләрне үтәргә тиеш:

граждан хәле актларын дәүләт теркәвенә алу турында таныклык бланкларының  исәбен алып барырга һәм сакланышын тәэмин итәргә;

граждан хәле актлары язмаларының кәгазь вариантларын Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органы билгеләгән тәртиптә һәм вакытларда муниципаль районнарның җирле үзидарә органнарына тапшырырга; (өченче абзац 2010 елның 30 июлендәге 62-ТРЗ номерлы, 2017 елның 27 апрелендәге 27-ТРЗ номерлы Татарстан Республикасы законнары редакциясендә)
Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органы билгеләгән тәртиптә һәм вакытларда муниципаль районнарның җирле үзидарә органнарына граждан хәле актларын дәүләт теркәвенә алуга бәйле белешмәләр  тапшырырга; (дүртенче абзац 2010 елның 30 июлендәге 62-ТРЗ номерлы Татарстан Республикасы Законы редакциясендә)
Татарстан Республикасы башкарма хакимиятенең вәкаләтле органнарына җирле үзидарә органнары тарафыннан дәүләт вәкаләтләрен гамәлгә ашыруны тикшереп торуда кирәкле ярдәм күрсәтү. (бишенче абзац 2010 елның 30 июлендәге 62-ТРЗ номерлы Татарстан Республикасы Законы белән кертелде)
3. Муниципаль берәмлекләрнең җирле үзидарә органнары аерым дәүләт вәкаләтләрен гамәлгә ашырганда түбәндәгеләргә хокуклы:

Татарстан Республикасы дәүләт хакимияте органнарыннан кирәкле мәгълүмат соратып алырга;

Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органыннан һәм Татарстан Республикасы дәүләт хакимиятенең башка органнарыннан граждан хәле актларын дәүләт теркәвенә алу мәсьәләләре буенча кирәкле консультатив һәм методик ярдәм алырга. (өченче абзац 2010 елның 30 июлендәге 62-ТРЗ номерлы Татарстан Республикасы Законы редакциясендә)
4. Җирле үзидарә органнары граждан хәле актларын дәүләт теркәвенә алу вәкаләтләрен гамәлгә ашыруга вәкаләтле органны яисә вазыйфаи затларны законнардагы таләпләр нигезендә билгеләргә тиеш. (4 өлеш 2007 елның 10 ноябрендәге 56-ТРЗ номерлы Татарстан Республикасы Законы белән кертелде)
5 статья. Татарстан Республикасы дәүләт хакимияте органнарының хокуклары һәм бурычлары (статья 2008 елның 6 октябрендәге 97-ТРЗ номерлы Татарстан Республикасы Законы редакциясендә)
1. Татарстан Республикасы Президенты:

граждан хәле актларын дәүләт теркәвенә алу эшчәнлеген үз компетенцияләре чикләрендә координацияли һәм аны методик яктан тәэмин итүне гамәлгә ашыра;

федераль башкарма хакимиятнең граждан хәле актларын дәүләт теркәвенә алу өлкәсендә дәүләт сәясәтен булдыру, гамәлгә ашыру һәм норматив-хокукый җайга салу функцияләрен башкаручы вәкаләтле органы белән килештереп, Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органы җитәкчесен билгеләп куя; (өченче абзац 2010 елның 30 июлендәге 62-ТРЗ номерлы Татарстан Республикасы Законы редакциясендә)
граждан хәле актларын дәүләт теркәвенә алуга тапшырылган Россия Федерациясе вәкаләтләренең җирле үзидарә органнары тарафыннан гамәлгә ашырылуын үз компетенциясе чикләрендә тикшереп тора, моңа җирле бюджетларга граждан хәле актларын дәүләт теркәвенә алу вәкаләтләрен гамәлгә ашыру өчен бирелгән субвенцияләр тотылуны тикшереп тору да керә;
граждан хәле актларын дәүләт теркәвенә алганда Россия Федерациясе законнарының җирле үзидарә органнары тарафыннан үтәлүенә күзәтчелекне үз компетенциясе чикләрендә гамәлгә ашыра, моңа граждан хәле актларын дәүләт теркәвенә алуны гамәлгә ашыручы җирле үзидарә органнары эшчәнлегенә тикшерүләр үткәрү, документлар таләп итү һәм Россия Федерациясе законнарын бозуларны бетерү турында күрсәтмәләр кертү дә керә.
2. Җирле үзидарә органнары граждан хәле актларын дәүләт теркәвенә алу вәкаләтләрен гамәлгә ашырганда, Татарстан Республикасы дәүләт хакимиятенең бүтән органнары:

җирле үзидарә органнары тарафыннан һичшиксез үтәлергә тиешле норматив хокукый актларны үз компетенциясе чикләрендә бастырып чыгаралар һәм аларның үтәлешен тикшереп торалар;
җирле үзидарә органнарының тапшырылган вәкаләтләрне тиешенчә гамәлгә ашыруын, шулай ук әлеге максатлар өчен бирелгән матди ресурслардан һәм финанс чараларыннан тиешенчә файдалануын тикшереп торалар;
тапшырылган вәкаләтләрне үтәмәгән яисә тиешенчә үтәмәгән очракта, җирле үзидарә органнарының тапшырылган вәкаләтләрне гамәлгә ашыруын туктату турында закон чыгару инициативасы белән чыгалар;
җирле үзидарә органнарына граждан хәле актларын дәүләт теркәвенә алу мәсьәләләре буенча кирәкле консультатив һәм методик ярдәм күрсәтәләр;
законнар нигезендә башка хокукларга ия булалар һәм бүтән вазыйфаларны үтиләр.
6 статья. Җирле үзидарә органнарын граждан хәле актларын дәүләт теркәвенә алуны гамәлгә ашыруга бәйле документлар белән  тәэмин итү тәртибе

1. Муниципаль районнарның һәм шәһәр округларының җирле үзидарә органнарын граждан хәле актларын дәүләт теркәвенә алу турында таныклык бланклары һәм граждан хәле актларын дәүләт теркәвенә алуны гамәлгә ашыруга бәйле башка документлар белән тәэмин итү Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә идарә итү өлкәсендә вәкаләтле органы тарафыннан башкарыла. (1 өлеш 2010 елның                  30 июлендәге 62-ТРЗ номерлы, 2017 елның 27 апрелендәге 27-ТРЗ номерлы Татарстан Республикасы законнары редакциясендә)
2. Шәһәр һәм авыл җирлекләренең җирле үзидарә органнарын граждан хәле актларын дәүләт теркәвенә алу турында таныклык бланклары һәм граждан хәле актларын дәүләт теркәвенә алуны гамәлгә ашыруга бәйле башка документлар белән тәэмин итү муниципаль районнарның җирле үзидарә органнары тарафыннан башкарыла. (2 өлеш 2017 елның 27 апрелендәге 27-ТРЗ номерлы Татарстан Республикасы Законы редакциясендә)
7 статья. Граждан хәле актлары язмаларының кәгазь вариантларын саклау һәм граждан хәле актларының югалган язмаларын торгызу  урыны (статья исеме 2017 елның 27 апрелендәге 27-ТРЗ номерлы Татарстан Республикасы Законы редакциясендә)
1. Муниципаль районнар составына керүче шәһәр һәм авыл җирлекләренең җирле үзидарә органнары тарафыннан тутырылган граждан хәле актлары язмаларының кәгазь вариантлары муниципаль районнарның җирле үзидарә органнарында саклана. (1 өлеш 2017 елның 27 апрелендәге 27-ТРЗ номерлы Татарстан Республикасы Законы редакциясендә)
2. Муниципаль районнар составына керүче шәһәр һәм авыл җирлекләренең  җирле үзидарә органнары тарафыннан төзелгән граждан хәле актларының югалган язмаларын торгызу муниципаль районнарның граждан хәле акты язмасы саклана торган урындагы җирле үзидарә органнары тарафыннан закон көченә кергән суд карары нигезендә башкарыла.

71 статья. Үз көчен югалтты. – 2017 елның 27 апрелендәге 27-ТРЗ номерлы Татарстан Республикасы Законы 
8 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе (статья 2010 елның 30 июлендәге 62-ТРЗ номерлы Татарстан Республикасы Законы редакциясендә)
1. Шәһәр һәм авыл җирлекләренең җирле үзидарә органнары муниципаль районнарның җирле үзидарә органнарына Татарстан Республикасы Министрлар Кабинеты тарафыннан билгеләнгән  рәвештә  түбәндәге хисапларны тапшыралар:

1) ай саен хисап аеннан соң килә торган айның бишенче числосына кадәр:

муниципаль берәмлек башкарма комитетының граждан хәле актларын дәүләт теркәвенә алуга бирелгән дәүләт вәкаләтләрен гамәлгә ашыру турында җыелма хисабы; 

муниципаль берәмлек башкарма комитетының граждан хәле актларын дәүләт теркәвенә алу турында хисабы;

муниципаль берәмлек башкарма комитетының граждан хәле актларын дәүләт теркәвенә алган өчен  һәм юридик әһәмиятле башка гамәлләр өчен гражданнар тарафыннан дәүләт пошлинасын түләү турында хисабы;

2) муниципаль берәмлек башкарма комитетының герблы таныклык бланклары йөреше турында хисабы – квартал саен  хисап кварталыннан соң килә торган айның бишенче числосына кадәр;

3) ел саен хисап елыннан соң килә торган елның 5 гыйнварына кадәр:

муниципаль берәмлек башкарма комитетының граждан хәле актларын дәүләт теркәвенә алу турында хисабы;

муниципаль берәмлек башкарма комитетының герблы таныклык бланклары йөреше турында хисабы.

2. Муниципаль районнарның һәм шәһәр округларының җирле үзидарә органнары Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә идарә итү өлкәсендә вәкаләтле органына Татарстан Республикасы Министрлар Кабинеты билгеләгән рәвештә түбәндәге хисапларны тапшыралар:

1) ай саен  хисап аеннан соң килә торган айның 10 нчы числосына кадәр:

муниципаль берәмлек башкарма комитетының граждан хәле актларын дәүләт теркәвенә алуга бирелгән дәүләт вәкаләтләрен гамәлгә ашыру турында җыелма хисабы; 

муниципаль берәмлек башкарма комитетының граждан хәле актларын дәүләт теркәвенә алу турында хисабы;

муниципаль берәмлек башкарма комитетының тууны дәүләт теркәвенә алу турында хисабы;

муниципаль берәмлек башкарма комитетының граждан хәле актларын дәүләт теркәвенә алган өчен һәм юридик әһәмиятле башка гамәлләр өчен гражданнар тарафыннан дәүләт пошлинасын түләү турында хисабы;

2) муниципаль берәмлек башкарма комитетының герблы таныклык бланклары йөреше турында хисабы – квартал саен хисап кварталыннан соң килә торган айның 10 нчы числосына кадәр;

3) муниципаль район (шәһәр округы) башкарма комитетының граждан хәле актларын теркәү турындагы документларны якын һәм ерак чит илләрдән соратып алу хакында хисабы – һәр ярты ел саен хисап яртыеллыгыннан соң килә торган айның 10 нчы числосына кадәр;

4) ел саен хисап елыннан соң килә торган елның 10 гыйнварына кадәр:

муниципаль берәмлек башкарма комитетының граждан хәле актларын дәүләт теркәвенә алу турында хисабы;

муниципаль район (шәһәр округы) буенча өйләнешүне яшьләре буенча дәүләт теркәвенә алу һәм өйләнешкән затларның никахтагы хәле турында хисап;

муниципаль район (шәһәр округы) буенча кияү һәм кәләшнең милләте буенча никахлар саны турында хисап;

муниципаль район (шәһәр округы) буенча аерылышучы затларның аерылышуын яшьләре  буенча дәүләт теркәвенә алу һәм аерылышкан  гаиләләрнең никахта булу дәвамлылыгы турында  хисап;

муниципаль район (шәһәр округы)  буенча элеккеге ир белән хатынның милли төсмерләре  буенча  аерылышкан гаиләләр саны турында хисап;

муниципаль берәмлек башкарма комитетының үлем очракларын дәүләт теркәвенә алу турында  хисабы.
9 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору (статья 2010 елның                     30 июлендәге 62-ТРЗ номерлы Татарстан Республикасы Законы редакциясендә)
Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:

1) Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә идарә итү өлкәсендә вәкаләтле органы тарафыннан – тапшырылган дәүләт вәкаләтләрен җирле үзидарә органнары тарафыннан тиешенчә гамәлгә ашыру, граждан хәле актлары турындагы законнар  таләпләрен, шулай ук граждан хәле актларын дәүләт теркәвенә алганда гражданнарның хокукларын һәм законлы мәнфәгатьләрен үтәү өлешендә, түбәндәге юллар белән:

дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда,  планнан тыш күчмә тикшерүләр үткәрү;

төгәл хисап бирү бланкларын – граждан хәле актларын дәүләт теркәвенә алу таныклыкларын тиешенчә тотуны һәм саклауны тәэмин итү чараларын үткәрү, актлар китабын тиешенчә саклауны тәэмин итү;

граждан хәле актларын дәүләт теркәвенә алуга бәйле кирәкле мәгълүматны һәм документларны соратып алу;

тапшырылган вәкаләтләрне гамәлгә ашыру мәсьәләләре буенча җирле үзидарә органнары тарафыннан кабул ителгән актларга хокукый экспертиза үткәрү һәм анализ ясау;

җирле үзидарә органнарының граждан хәле актларын дәүләт теркәвенә алудан баш тартуларын шикаять белдерү тәртибендә карау;

җирле үзидарә органнарына граждан хәле актларын дәүләт теркәвенә алу вәкаләтләрен гамәлгә ашырганда хокук бозуларны бетерү турында язма күрсәтмәләр җибәрү;

2) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан  файдалану  өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;

хокук бозуларны бетерү һәм аларны кисәтү буенча тиешле чаралар күрү;

3) әлеге Законда каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган дәүләт мөлкәтенең сакланышы һәм тиешенчә файдаланылуы өлешендә, түбәндәге юллар белән:
дәүләт вәкаләтләрен башкару турында кирәкле документларны, хисапларны һәм мәгълүматны соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына бәйле рәвештә дә;

хокук бозуларны бетерү һәм аларны кисәтү буенча тиешле чаралар күрү.
10 статья. Җирле үзидарә органнарының үзләренә тапшырылган граждан хәле актларын дәүләт теркәвенә алу вәкаләтләрен  гамәлгә ашыруын туктату  шартлары һәм тәртибе
1. Җирле үзидарә органнарының үзләренә тапшырылган граждан хәле актларын дәүләт теркәвенә алу вәкаләтләрен гамәлгә ашыруын туктату Татарстан Республикасы законы белән түбәндәге очракларда башкарыла:

1) җирле үзидарә органнары граждан хәле актлары  турында гамәлдәге законнар таләпләрен үтәмәгәндә яисә тиешенчә үтәмәгәндә;

2) җирле үзидарә органнары һәм аларның урындагы  затлары граждан хәле актлары турындагы законнарны бозуны бетерү хакында күрсәтмәләрне даими үтәмәгәндә;

3) тапшырылган вәкаләтләрне җирле үзидарә органнары тарафыннан үтәү мөмкинлеген юкка чыгарырлык итеп федераль законнар яисә Татарстан Республикасы  законнары үзгәртелгәндә.
2. Татарстан Республикасында муниципаль берәмлекләрнең җирле үзидарә органнары тарафыннан граждан хәле актларын дәүләт теркәвенә алу вәкаләтләрен гамәлгә ашыру туктатылганда,  граждан хәле актларын дәүләт теркәвенә алу вәкаләтләрен гамәлгә ашыру өчен җирле үзидарә органнарына тапшырылган һәм файдаланылмаган финанс чаралары, шулай ук мөлкәтләр һәм башка чаралар кире  кайтарып бирелә.

3. Җирле үзидарә органнарына граждан хәле актларын дәүләт теркәвенә алу буенча тапшырылган вәкаләтләр тиешенчә гамәлгә ашырылмаган очракта, күрсәтелгән вәкаләтләр Татарстан Республикасы Президенты тарафыннан Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органы тәкъдиме буенча вакытлыча алынырга мөмкин. (3 өлеш 2008 елның 6 октябрендәге 97-ТРЗ номерлы Татарстан Республикасы Законы белән кертелгән; 2010 елның 30 июлендәге 62-ТРЗ номерлы Татарстан Республикасы Законы редакциясендә)
4. Граждан хәле актларын дәүләт теркәвенә алу вәкаләтләре алынган очракта, аларны вакытлыча гамәлгә ашыру Татарстан Республикасы башкарма хакимиятенең граждан хәле актларын дәүләт теркәвенә алу эшчәнлегенә  идарә итү өлкәсендә вәкаләтле органына аңа кирәкле материалларны һәм финанс чараларын тапшырып йөкләнә. (4 өлеш 2008 елның 6 октябрендәге 97-ТРЗ номерлы Татарстан Республикасы Законы белән кертелгән; 2010 елның 30 июлендәге 62-ТРЗ номерлы Татарстан Республикасы Законы редакциясендә)
11 статья. Әлеге Законның үз көченә керүе
1. Үз көчен югалтты. – 2013 елның 16 октябрендәге 79-ТРЗ номерлы Татарстан Республикасы Законы.
2. “Татарстан Республикасында җирле үзидарә  органнарына  граждан хәле актларын дәүләт теркәвенә алу вәкаләтләрен бирү турында” 2004 елның                   29 маендагы 34-ТРЗ номерлы Татарстан Республикасы Законы (Татарстан Дәүләт Советы Җыелма басмасы, 2004, №4-5) 2006 елның 1 гыйнварыннан үз көчен югалткан дип танырга.

Татарстан Республикасы

       Президенты                                                                                            М.Ш.Шәймиев

Казан, Кремль

2005 елның 30 декабре

№ 146-ТРЗ

«Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында» Татарстан Республикасы Законына 

1 нче кушымта

(1 нче кушымта 2018 елның 9 июнендәге 39-ТРЗ номерлы 

Татарстан Республикасы Законы белән кертелде; 2019 елның 29 апрелендәге                 35-ТРЗ номерлы Татарстан Республикасы Законы редакциясендә)
Муниципаль районнарның административ үзәкләре булмаган, җирле үзидарә органнарына тууны, никахлашуны, аерылышуны, атасын билгеләүне, вафат булуны дәүләт теркәвенә алу вәкаләтләре бирелә торган шәһәр һәм авыл җирлекләре исемлеге
	№

т/б


	Шәһәр һәм авыл

 җирлекләре исеме
	Муниципаль район

 исеме

	1
	Тирсә авыл җирлеге
	Әгерҗе муниципаль районы

	2
	Актүбә шәһәр тибындагы поселогы
	Азнакай муниципаль районы

	3
	Түбән Мактама шәһәр тибындагы поселогы 
	Әлмәт муниципаль районы

	4
	Урман-Кәләй авыл җирлеге 
	

	5
	Рус Акташы авыл җирлеге
	

	6
	Яңа Кенәр авыл җирлеге 
	Арча муниципаль районы

	7
	Сеҗе авыл җирлеге
	

	8
	Иске Кырлай авыл җирлеге
	

	9
	Ташкичү авыл җирлеге
	

	10
	Үрнәк авыл җирлеге 
	

	11
	Шушмабаш авыл җирлеге
	

	12
	Карабаш шәһәр тибындагы поселогы 
	Бөгелмә муниципаль районы

	13
	Березовка авыл җирлеге
	

	14
	Кече Бөгелмә авыл җирлеге
	

	15
	Подгорный авыл җирлеге
	

	16
	 Иннополис шәһәре
	Югары Ослан муниципаль районы

	17
	 Бөреле авыл җирлеге 
	Биектау муниципаль районы

	18
	 Дөбъяз авыл җирлеге
	

	19
	 Усад авыл җирлеге
	

	20
	Танай авыл җирлеге
	Алабуга муниципаль районы

	21
	Васильево шәһәр тибындагы поселогы
	Зеленодольск муниципаль районы

	22
	Карамалы Тау шәһәр тибындагы поселогы
	

	23
	Әйшә авыл җирлеге
	

	
	
	

	24
	Норлат авыл җирлеге
	

	25
	Осиново авыл җирлеге
	

	26
	Куйбышев Затоны шәһәр тибындагы поселогы
	Кама Тамагы муниципаль районы

	27
	Комлы Кавал авыл җирлеге
	Лаеш муниципаль районы

	28
	Столбище авыл җирлеге
	

	29
	Тимәш авыл җирлеге
	Лениногорск муниципаль районы

	30
	Урманчы авыл җирлеге
	Мамадыш муниципаль районы

	31
	Кама Аланы шәһәр тибындагы поселогы
	Түбән Кама муниципаль районы

	32
	Афанас авыл җирлеге
	

	33
	Каенлы авыл җирлеге
	

	34
	Шәмәрдән авыл җирлеге
	Саба муниципаль районы

	35
	Җәлил шәһәр тибындагы поселогы
	Сарман муниципаль районы

	36
	Әҗмәкәй авыл җирлеге
	Тукай муниципаль районы

	37
	Бәтке авыл җирлеге
	

	38
	Князево авыл җирлеге
	

	39
	Круглое Поле авыл җирлеге
	

	40
	Түбән Суыксу авыл җирлеге 
	

	41
	Яңа Троицкий авыл җирлеге
	

	42
	Ютазы авыл җирлеге
	Ютазы муниципаль районы


«Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында» 

Татарстан Республикасы Законына
2 нче кушымта

(1 нче кушымта 2007 елның 9 гыйнварындагы 2-ТРЗ номерлы, 2018 елның 9 июнендәге 39-ТРЗ номерлы  Татарстан Республикасы законнары редакциясендә)

Муниципаль районнар һәм шәһәр округлары бюджетларына граждан хәле актларын дәүләт теркәвенә алу вәкаләтләрен гамәлгә ашыру өчен 
Татарстан Республикасы бюджетыннан бирелә торган 
субвенцияләрнең гомуми күләмен  исәпләү 

МЕТОДИКАСЫ

(методиканың исеме 2013 елның 16 октябрендәге 79-ТРЗ номерлы Татарстан Республикасы Законы редакциясендә)
1. Муниципаль районнар һәм шәһәр округлары бюджетларына  граждан хәле актларын дәүләт теркәвенә алу вәкаләтләрен гамәлгә ашыру өчен Татарстан Республикасы бюджетыннан бирелә торган субвенцияләрнең гомуми күләмен исәпләү методикасы Россия Федерациясе Бюджет кодексы һәм Татарстан Республикасы Бюджет кодексы нигезендә эшләнде. (1 пункт 2013 елның                  16 октябрендәге 79-ТРЗ номерлы Татарстан Республикасы Законы редакциясендә)
2. Муниципаль районнарның, шул исәптән шәһәр һәм авыл җирлекләренең, шәһәр округларының җирле үзидарә  органнары тарафыннан граждан хәле актларын дәүләт теркәвенә алу вәкаләтләрен гамәлгә ашыруны тәэмин итү өчен Татарстан Республикасы бюджетыннан муниципаль районнар бюджетларына яисә шәһәр округлары бюджетларына бирелә торган субвенция күләме түбәндәге формула буенча билгеләнә: (беренче абзац 2013 елның 16 октябрендәге 79-ТРЗ номерлы Татарстан Республикасы Законы редакциясендә)
СЗАГСiо = Аiо * Нi * Кiо , 

монда:

СЗАГСiо
− субвенция күләме;

Аiо
−  хисап чорында граждан хәле актларының һәм муниципаль районнарның, шул исәптән шәһәр һәм авыл җирлекләренең, шәһәр округларының җирле үзидарә  органнары тарафыннан башкарылган юридик әһәмиятле гамәлләрнең саны;

Нi
− граждан хәле актларын дәүләт теркәвенә алу буенча федераль вәкаләтләрне башкаруга финанс чыгымнарының уртача нормативы (бер юридик әһәмиятле гамәлгә исәпләгәндә), ул тиешле елга, Россия Федерациясе Финанс министрлыгы белән килештереп, граждан хәле актларын дәүләт теркәвенә алу өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы вәкаләтле федераль башкарма хакимият органы билгеләгән тәртиптә билгеләнә; (алтынчы абзац 2013 елның                              16 октябрендәге 79-ТРЗ номерлы Татарстан Республикасы Законы редакциясендә)
Кiо – граждан хәле актларының һәм граждан хәле актларын дәүләт теркәвенә алу мәсьәләләре буенча муниципаль районнарның, шул исәптән шәһәр һәм авыл җирлекләренең, шәһәр округларының җирле үзидарә  органнары тарафыннан башкарыла торган юридик әһәмиятле гамәлләр катлаулылыгының уртача коэффициенты, ул тиешле елга, Россия Федерациясе Финанс министрлыгы белән килештереп, граждан хәле актларын дәүләт теркәвенә алу өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы вәкаләтле федераль башкарма хакимият органы билгеләгән тәртиптә билгеләнә. (2013 елның 16 октябрендәге 79-ТРЗ номерлы Татарстан Республикасы Законы редакциясендә)
«Татарстан Республикасында җирле үзидарә органнарына граждан хәле актларын дәүләт теркәвенә алу вәкаләтләрен бирү турында» 

Татарстан Республикасы Законына

3 нче кушымта

(2 нче кушымта 2007 елның 9 гыйнварындагы 2-ТРЗ номерлы, 2018 елның 9 июнендәге 39-ТРЗ номерлы Татарстан Республикасы законнары редакциясендә)
Муниципаль районнарның җирле үзидарә  органнары тарафыннан граждан хәле актларын дәүләт теркәвенә алу вәкаләтләрен гамәлгә ашыру өчен Татарстан Республикасы муниципаль районнары бюджетларыннан шәһәр һәм авыл җирлекләре бюджетларына бирелә торган субвенцияләрне исәпләү 

МЕТОДИКАСЫ

1. Муниципаль районнарның җирле үзидарә органнары тарафыннан граждан хәле актларын дәүләт теркәвенә алу вәкаләтләрен гамәлгә ашыру өчен Татарстан Республикасы муниципаль районнары бюджетларыннан шәһәр һәм авыл җирлекләре бюджетларына бирелә торган субвенцияләрне исәпләү методикасы Россия Федерациясе Бюджет кодексы һәм Татарстан Республикасы Бюджет кодексы нигезендә эшләнде.

2. Шәһәр һәм авыл җирлекләренең җирле үзидарә органнары тарафыннан граждан хәле актларын дәүләт теркәвенә алу вәкаләтләрен гамәлгә ашыруны тәэмин итү өчен Татарстан Республикасының муниципаль район бюджетыннан шәһәр яисә авыл җирлеге бюджетына бирелә торган субвенция күләме түбәндәге формула буенча билгеләнә:

СЗАГСin = Аin * Нi * Кin , 

монда:

СЗАГСin
− субвенция күләме;

Аin
−  хисап чорында граждан хәле актларының һәм шәһәр яисә авыл җирлегенең җирле үзидарә органы тарафыннан гамәлгә ашырылган юридик әһәмиятле гамәлләрнең саны;

Нi
− граждан хәле актларын дәүләт теркәвенә алу буенча федераль вәкаләтләрне башкаруга финанс чыгымнарының уртача нормативы (бер юридик әһәмиятле гамәлгә исәпләгәндә), ул тиешле елга, Россия Федерациясе Финанс министрлыгы белән килештереп, граждан хәле актларын дәүләт теркәвенә алу өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы вәкаләтле федераль башкарма хакимият органы билгеләгән тәртиптә билгеләнә; (алтынчы абзац 2011 елның 19 маендагы 18-ТРЗ номерлы Татарстан Республикасы Законы редакциясендә)
Кin – граждан хәле актларының һәм граждан хәле актларын дәүләт теркәвенә алу мәсьәләләре буенча җирлекнең җирле үзидарә органнары тарафыннан башкарыла торган юридик әһәмиятле гамәлләр катлаулылыгының уртача коэффициенты, ул тиешле елга, Россия Федерациясе Финанс министрлыгы белән килештереп, граждан хәле актларын дәүләт теркәвенә алу өлкәсендә дәүләт сәясәтен эшләү һәм гамәлгә ашыру һәм норматив-хокукый җайга салу функцияләрен гамәлгә ашыручы вәкаләтле федераль башкарма хакимият органы билгеләгән тәртиптә билгеләнә. (җиденче абзац 2011 елның 19 маендагы 18-ТРЗ номерлы Татарстан Республикасы Законы редакциясендә)

